
Aurtengo San Joanek
balorazio ona jaso dute
� Udalak balorazio “oso positiboa” egin du programako ekintza guztiak burutu
eta denak giro onean egin direlako � Jaietan 25 tonelada zabor bildu dira.

2001eko San Joanak ondo eta
lasai joan dira. Hori da behin-
tzat Kronikak jasotako irudi-
penik zabalduena.

Lurdes Etxeberria kultura
zinegotziak jaien balorazio oso
positiboa egin du. “Egitarauko
ekintza guztiak egin dira eta oso
giro onean”. Etxeberriak Jai
batzordearen protagonismoa
nabermendu du: “Adibidez,
jaiak zeinek hasi eta bukatu jai
batzordeak  erabaki du”.

Aurrera begira,  udalaren
helburura da jai batzordeak
oraindik eta protagonismo
gehiago izatea: “Beti ere gure
laguntza eta babes osoarekin.
Guk bilatzen duguna da jai
batzordea indartzea eta jen-
deak gahiago parte hartzea”. 

“MEGAFONIA, PENA”
Pepi Arrozpide jai batzordeko
kideak ere ondo ikusi ditu aur-
tengo herriko festak. “Axeri
dantzan-eta jende asko ibili da
eta, orokorrean, festa oso ondo
joan da. Nere ustez, pena baka-
rra hasiera eta bukaerakoa izan
da. Txupinazoan megafonia
kanpoan ez zen entzuten eta

banderak jeistean, berriz, oso
gutxi. Nik uste det jendea pena
horrekin gelditu dela”.

25 TONELADA ZABOR
Hernaniko garbitasuna egiten
duen enpresak Kronikari esan
dionez, egunean 5 tonelada
zabor bildu dira, batez beste.
Beste urteetan bezalatsu. “Ne-
katuta, baina, gustora gelditu
gera” -esan digu arduradun
batek- “goizetan garbitzera-
koan-eta, aurten iaz baino
gehiago errespetatu gaituzte. 

ISTILU GUTXI
Aurtengo San Joanak iaz bai-
no lasaiagoak izan dira, la-
purreta, istilu eta istripu alde-
tik begiratuta. Udaltzaigoak
dioenez, izan dira, noski,
kotxe lapurretak (Txantxillan
dezente)  eta zenbait istilu ere;

baina, iazko jaiekin konpara-
tuta gutxi. “Jendeak asko
errespetatu du” -zioen udal-
tzain buruak-. 

JAIETAKO ANEKDOTA
Adar jotzeak ez dira beti de-
balde ateratzen, eta ezta herri-
ko jaietan ere. Asteazken
eguerdian herriko ezagun bat
hor hasten da  taberna barrutik
bi udaltzaini adar joka hau eta
beste hots eginez. Udaltzainek
atzeko atetik sartu, harrapatu
eta kli-kla, inor konturatzerako
aulki bati esposatuta utzi. 

Adarjotzailea hantxe, jiji-
jaja, udaltzainak askatzera noiz
etorriko, baina, inor azaltzen
ez, eta  komeriak! Azkenean,
tabernatik aulki eta guzti umil
asko atera (ez tabernariari dena
esplikatu gabe) eta munizipale-
tara esposak kentzera. �

Santa Barbara eta Txantxangorriko ordezkariak bandera jeisten, plaza bete jenderen aurrean. 

HEZKUNTZA, TERAPIA ETA
IKERKETA SEXOLOGIKOAREN
SUSTAPENERAKO ELKARTEA

Hezkuntza - Sexu orientabidea - 
Sexu terapia - Masaje ikastaroak -

Sexologia formakuntza eskola

Elizatxo 77-2. � 943 55 09 17

Argitarapen honen edizioko laguntzaile:

OSTIRALEAN jokatuko da
Eskolarteko bertsolari txapel-
ketako finala eta Hernanik
aurten ere han izango du or-
dezkaritza: Agin Rezola eta
Eneritz Zabaleta. 

AGIN REZOLA
Agin Rezola Astigarrakoa da
berez, baina, Hernaniko ber-
tso eskolan dabilena da. Agin
Rezola gaztea Gipuzkoako-
ako txapeldun gelditu zen
Beasainen: Gipuzkoako fina-
lera lehen aldiz iritsi, saio bi-
kaina egin eta txapela irabazi. 
Ipintzako semeak bertso-

tan errez egiten du eta neurri
luzeetan ere ondo moldatzen
da. Ez harritu Astigarragako
gazte honek Hernaniren izena
goian uztea!

ERERITZ ZABALETA
Hernaniko beste ordezkaria
Eneritz Zabaleta da. Eneritz

Lapurdin bizi da eta Iparral-
deko ordezkari arituko da bi-
har Mungian kantari. Aurten-
goa, gainera, ez du final ho-
rretan kantatzen duen lehen
aldia. 

Eneritz Baionako bertso
eskolan biltzen da eta txukun
egiten du bertsotan, umore fi-
na du. Azkenengoz herrian
jende aurrean bertsotan joan
den udazkenean aritu zen. Ti-
losetan, aitari egindako ome-
naldian.

BEÑAT GAZTELUMENDI
TXIKITAN
Txikien mailan Hernani eta
Añorgako bertsoeskolen arte-
ko taldeak irabazi zuen Gi-
puzkoako txapela. Euskal He-
rrikoan, ordea, taldeko baka-
rrak kantatzen du.  Iaz bezala,
aurten  Beñat Gaztelumendik
kantatuko du. Bi anaiak Her-
nanin ere aritu dira prestatzen.

ESKOLARTEKO BERTSOLARI
TXAPELKETA

Eneritz Zabaletak eta Agin
Rezolak finalean kantatuko

dute bihar, Mungian
� 11:00etan hasiko da finala,, frontoian.

Agin Rezola -ezkerrean- eta Eneritz Zabaleta.

AURTEN bigarrengoz punta
puntako pelota partiduak izan
ditugu Hernaniko kiroldegian,
San Joanetan. Asteazkeneko
lehen partiduan Oiaga-Fuer-
tesek Esnal-Elolaren kontra
jokatu zuten. Partidua pareka-
tua izan zen, baina, Fuertesen
joak atzean hautsi zuen nor-
gehiagoka. Oiaga eta Esnal
tantoa aurrean nahasten saiatu
ziren, eta izan zen tanto borro-
katu eta ederrik. Azkenean
Oiaga-Fuertesek 22 Esnal-
Elolak 13.

AIMAR ETA UNANUE
ZITUZTENAK EMATEN
Estelarrekoa partidu borobila
atera zen. Atzelariak nahiko
seguru aritu ziren. Errastik
pelotaren batzuk galdu bazi-
tuen ere gehixeago jo zuen
Errandonea baino, eta kantxa
gehiago kubritu ere bai.
Aurrean, berriz, ez zeuden
elkarri barkatzeko. Mikel
Unanue eta Aimar Olaizolak
tanto ikusgarriak egin zituz-
ten, eta defentsan ere bikain
aritu ziren. Ikusleek ez zuten

aspertzeko betarik izan, eta
ezta artekariek ere: 12rainoko
berdinketa arte pare parean
joan zen markagailua. Hor
Aimar eta Errastik 12-17ko
zuloa ireki zuten. Gorriek,
ordea, etsi ez eta 7-0 ko par-
tziala egin zuten markagailua
19-17 jartzeraino. Hortik au-
rrerako tanto guztiak urdinek
lortu zituzten, hala ere.

Antolatzaileek Kronikari
esan diotenez gustora eta da-
gorren urtean berriz antolatze-
ko asmoarekin gelditu dira. �

Jendea txoratzen San Joanetako
pelota partiduan

� Oiaga-Fuertesek 22-13 irabazi zioten Esnal-Elolari � Estelarrean Olaizola II-Errastik
22-17 menperatu zituzten Unanue-Errandonea � 1.000 ikusle inguru bildu ziren.

Asteazkeneko lau protagonistak jendea agurtzen partidua hasi aurretik.

Eugenio Urruzola eta Patxi
Apezetxea aurren-bigarren

jubilatuentzako toka txapelketan

� JUBILATUENTZAKO Gipuzkoa mailako toka txapelketa
jokatu zen ekainaren 25ean Tolosan. Bi hernaniar gelditu ziren
lehen bi postuetan: irabazle Eugenio Urruzola eta bigarren
Patxi Apezetxea. Muslari bikainak ere badiren hauek beren
punteria argi asko utzi zuten. �

Patxi Apezetxea ezkerrean eta Eugenio Urruzola eskubian.

LAGUNTZAILE IZAN NAHI DUT

Bai, ezta?

Markatu X batez zure aukera �    5.000 pta

�  25.000 pta

� pta

Izena                                 Abizenak

N.A.N / N.I.F Helbidea

P. kodea Herria Herrialdea Tel.

Banku edo aurrezki kutxa Titularra

Titularraren helbidea

Entitatea � � � � Sukurtsala � � � � Kontua � � � � � � � � � �

� KRONIKAren kontura diru-sarrera: EUSKADIKO KUTXA 3035 0025 81 025007767.2

KUTXA 2101 0041 01 001096804.8

BONOA UZTEKO: Kronika, Dobera, Pana, Iruretagoiena, Konde eta Zinko Enean.
Nahi izanez gero telefonoz (943 33 08 99), postaz (Larramendi 11) edo E-mailez (kronika@topagunea.com) egin dezakezu.

PLATER TIRATZEA

Txantxangorrikoek ‘Trap Bikoitza’ erako
Plater tiratzea dute bihar Santa Barbaran

Urra 350-400 pta kiloa
Gerezia              450 pta kiloa.
Franbuesa      1.000 pta kiloa.
Marrubia          700 pta kiloa.
Ginda        300-400 pta kiloa.
Sagarra     150-300 pta kiloa.
Intxaurra   450-600 pta kiloa.

Babarruna 900-1100 pta kiloa.
Kalabaza     200-300 pta kiloa.
Ilarra           500-700 pta kiloa.
Patata berria 125-150 pta kiloa.
Tomatea              500 pta kiloa.
Bertako onddoak 4.000 pta
kiloa.
Kanpokoak     2.800 pta kiloa

Arkumea      550-600 pta kiloa

Kantauriko antxoa 750 pta kiloa
Sardina 720 pta kiloa              
Atuna               1.580 pta kiloa.
Bonitoa 1.900 pta kiloa.
Izokia 1600 pta kiloa. 

PRODUKTUEN PREZIOAK
(ORDIZIAKO AZOKATIK)

Lehenengo onddoak
agertu dira, 4.000 ptan kiloa
� Bertako haran gorriak ere hasi dira, 400 pta kiloa.

� Xixak eta esparrago freskoak desagertu dira.

HERIOTZAK

Victoria Muñoz Martinez

Asteazkenean hil zen 86 urte zituela

Pedro Lertxundi Mujika
Ostegunean hil zen 80 urte zituela

Hileta elizkizuna, gaur, zazpietan, Juan Bataiatzailea Parrokian.

ZERBITZUAK

�Taxiak:                943 550093

�Udaltzaingoa:      943 333288 

� DYA:                  943 464622    

� Autobusak          943 556662

� Anbulatorioa:      943 557750

� Jokalari anonimoak 943 331103

�Egunez:  Aizpuru
Latxunbe Berri 11

�  943 553582

�Gauez: Urbistondo
San Francisco 1 B

�  943 366567

� FARMAZIAK� TELEFONOAK

Senideak elkarteak hileroko
enkartelada egingo du gaur

� Presoen eskubideen alde, hileroko azken ostiralean, kon-
tzentrazioa egiten du Senideak elkarteak. Ekainekoa gaur
egingo dute arratsaldeko 20:00etan plazatik irtenda.

Trap bikoitzean bi platera bota-
tzen dituzte aldi berean, baten
faltan biei tiratzeko. Bihar, la-
runbata, Txantxangorriko baz-
kideek izango dute 30 platereko
txapelketan parte hartzeko au-

kera. Izen ematea 1.000 pta
kostako da (platerak barne).
Apuntatzera 10:00etatik 11:00-
etara joan liteke; atzeratzen
denak hobe du etxean gelditu,
ordua zorrotz beteko dute-eta.

LIZENTZIA BEHAR

Txapelketan parte hartzeko
beharrezkoa da federazioko
lizentzia izatea. 

Irabazleak arkumea eta ardoa
izango ditu kartutxoez gain. �

Laguntzaile izan

nahi duenak paper

hau bete eta kiosko-

an edo Kronikako

buzoian utzi

(Larramendi 11an,

IMI ondoan).


